
Annotatsiya. Mazkur ishda o‘quvchilarda iqtisodiy madaniyatni shakllantirishning pedagogik imkoniyatlari tahlil
qilingan. Bozor iqtisodiyoti sharoitida yoshlarning iqtisodiy bilim, ko‘nikma va malakalarni egallashi ularning
kelajakdagi muvaffagiyatli faoliyati uchun muhim omil hisoblanadi. Iqtisodiy madaniyatni shakllantirishda ta’lim
jarayoni, amaliy faoliyat, oila va maktab hamkorligi, innovatsion pedagogik texnologiyalar hamda ma’naviy-
tarbiyaviy jarayonlarning o‘rni alohida ko‘rsatib o‘tilgan. Shuningdek, milliy qadriyatlar va an’anaviy iqtisodiy
tajribadan samarali foydalanishning tarbiyaviy ahamiyati yoritilgan.

Kalit so‘zlar: iqtisodiy madaniyat, pedagogik imkoniyatlar, ta’lim jarayoni, amaliy faoliyat, iqtisodiy tarbiya,
innovatsion metodlar, milliy qadriyatlar, iqtisodiy tafakkur.

DOI: https://doi.org/10.47390/SPR1342V5110Y2025N81

Kirish. Globallashuv va bozor iqtisodiyoti sharoitida ta’lim jarayonida o‘quvchilarda
igtisodiy madaniyatni shakllantirish masalasi tobora dolzarb ahamiyat kasb etmoqda. Bugungi
kunda iqtisodiy bilim va ko‘nikmalarga ega bo‘lish nafagat kelajak kasbiy faoliyatda
muvaffaqiyat kaliti, balki shaxsning ijtimoiy hayotda faol ishtirok etishi va ongli qarorlar qabul
qilishi uchun ham zarurdir.

Bugungi globallashuv jarayonida igtisodiy bilim va ko‘nikmalarga ega bo‘lish har bir
shaxsning ijtimoiy hayotda muvaffaqiyat qozonishi uchun zarur shartga aylanmoqda. Jamiyat
taraqqiyoti, milliy iqtisodiyotning barqaror rivojlanishi, aholining turmush darajasi va
farovonligi bevosita shaxslarning iqtisodiy madaniyat darajasiga bog'liqdir. Iqtisodiy

madaniyat - bu shaxsning iqtisodiy bilim, ko'nikma, amaliy malaka va qadriyatlar majmuasini
ongli ravishda o‘zlashtirib, uni hayotiy faoliyatida qo‘llay olish qobiliyatidir.

Iqtisodiy madaniyatni shakllantirish, avvalo, ta’lim-tarbiya jarayonida boshlanadi.
O‘quvchilarda iqtisodiy tafakkurni rivojlantirish, ularni mehnatga, tadbirkorlik faoliyatiga,
to‘gri byudjet yuritishga va bozor munosabatlarida ongli ishtirok etishga o‘rgatish ta’limning
muhim vazifalaridan biri sanaladi. Shu bois pedagogik jarayonda iqtisodiy madaniyatni
shakllantirishning samarali usullari, shakl va vositalaridan foydalanish dolzarb ahamiyat kasb
etadi.

Mazkur mavzuning o‘rganilishi yoshlarning iqtisodiy ongini yuksaltirish, ularni
mas’uliyatli, tejamkor va ijtimoiy faol shaxs sifatida tarbiyalashga xizmat qiladi. Shu bilan birga,
igtisodiy madaniyatni shakllantirishning pedagogik imkoniyatlarini ochib berish, ta'lim
jarayoniga zamonaviy pedagogik texnologiyalarni tatbiq etish ham nazariy, ham amaliy
jihatdan muhimdir.

Igtisodiy madaniyat — bu o‘quvchilarning iqtisodiy bilimlarga ega bo‘lishi, ularni
amaliyotda qo‘llashi, iqtisodiy jarayonlarga ongli munosabat bildirish va mas’uliyat bilan
yondashish qobiliyatini o‘zida mujassam etadi. Shu boisdan maktab ta’limi jarayonida igtisodiy
madaniyatni shakllantirishning pedagogik imkoniyatlarini aniqlash va amaliy mexanizmlarini
go‘llash muhim vazifalardan biridir.

O‘quvchilarda igtisodiy madaniyatni shakllantirish jarayonlari doimo murakkab bo‘lib,
uning har bir jarayonlarini alohida tahlil va o‘rganishlar olib bormasa keyingi natijalarning
mukammal bo‘lmasligiga ta’sir ko‘rsatadi.

Pedagogik mahorat - bu o‘gituvchining ta’lim-tarbiya jarayonini samarali tashkil etish,
o‘quvchilar bilan to‘g'ri muloqot o‘rnatish, ularning bilim va ko‘nikmalarini rivojlantirish,
shaxsiy salohiyatini to‘lig namoyon etish imkoniyatini yaratish qobiliyatidir. U nafaqat nazariy
bilimlarga, balki metodik yondashuvlar, psixologik sezgirlik va ijodkorlikka asoslanadi.

Bu borada davlat rahbarining ham 2025-yil 28-apreldagi “Pedagog kadrlar tayyorlash
tizimini yanada takomillashtirish chora-tadbirlari to’g’risida”gi PF-73-son Farmoniga ko’ra,
pedagog kadrlar tayyorlash tizimini takomillashtirishda pedagogik mahoratni yanada oshirish,
uning yangi qirralarini va imkoniyatlarini yuzaga Kkeltirish muhim jihat ekanligi
ta’kidlangan [1].

Pedagogik mahoratning asosiy jihatlari quyidagilardan iborat:

e Didaktik mahorat - ta’lim mazmunini o‘quvchilar yosh xususiyatlari va
qgizigishlariga mos tarzda bayon qila olish.

e Kommunikativ mahorat - o‘quvchilar, ota-onalar va hamkasblar bilan samarali
muloqgot o‘rnatish, ijobiy psixologik muhit yaratish.

e Tarbiyaviy mahorat - o‘quvchilarning axloqiy fazilatlarini shakllantirish, ularni
ijtimoiy hayotga tayyorlash.

e Jjodkorlik va innovatsion yondashuv - zamonaviy pedagogik texnologiyalarni
go'‘llash, dars jarayonida yangicha usullarni tatbiq etish.

e Shaxsiy fazilatlar - sabr-toqat, adolat, mehribonlik, tashabbuskorlik va liderlik
gobiliyati.

Pedagogik mahorat o‘gituvchidan muntazam ravishda o‘z ustida ishlashni, yangi bilim
va tajribalarni egallashni talab etadi. Chunki ta’lim jarayonining muvaffaqgiyati ko‘p jihatdan
o‘gituvchining shaxsiy sifatlari, dars berish uslubi va pedagogik madaniyatiga bog‘liqdir. Shu

bois, pedagogik mahorat - bu o‘gituvchining kasbiy yuksalishining eng muhim mezoni
hisoblanadi.

Mazkur jarayon o‘quvchilarning iqtisodiy tafakkurini rivojlantirish, ularda tejamkorlik,
mehnatsevarlik, halollik va mas’uliyat kabi fazilatlarni qaror toptirish hamda milliy
gadriyatlarga asoslangan iqtisodiy dunyoqarashni shakllantirishga xizmat qiladi. Shu orqali
kelajak avlodni iqtisodiy jihatdan yetuk, ongli va mas’uliyatli fuqarolar sifatida voyaga
yetkazish ta’minlanadi.

Mamlakatimizda pedagog kadrlar tayyorlash tizimini yagona yondashuv asosida tubdan
takomillashtirish, mazkur yo‘nalishda oliy ta’lim dasturlarini xalqaro tajriba asosida
transformatsiya qilish, shuningdek, ta’'lim sohasida uzviylik va uzluksizlikni hamda ilm-fan va
amaliyot uyg‘unligini ta’'minlash ham bugungi kundagi dolzarb masalalardan biridir.

Dunyoda ta’limning nazariy-metodologik jihatlarini takomillashtirish, o‘quvchilarda
igtisodiy bilimlarni shakllantirish jarayoni modelini yaratish, iqtisodiy bilimlarni
shakllantirishga yo‘naltirilgan o‘quv vaziyatlarining didaktik-pedagogik imkoniyatlari va
metodlarini aniqlashtirish bo‘yicha tadqiqotlar alohida ahamiyatga molikdir. Bu esa,
o‘quvchilarda iqtisodiy bilimlarni shakllantiruvchi ta’lim jarayonini tashkil etishga
yo‘naltirilgan metodik tizimni yaratish zaruriyatini izohlaydi. Rivojlangan davlatlar ta’lim
tajribasida o‘quvchilarning qobiliyatlarini rivojlantirish, didaktik, kreativ, integrativ, iqtisodiy,
kasbiy bilimlardan samarali foydalanish texnologiyalarini hayotga tatbiq etish bo‘yicha ilmiy
tadqiqotlar olib borish muhim ahamiyat kasb etadi.

Adabiyotlar tahlili. O‘quvchilarda iqtisodiy madaniyatni shakllantirishning pedagogik
imkoniyatlari bo‘yicha ko‘plab olimlar tadqiqotlar olib borgan. Buning natijasida pedagogik
imkoniyatlar ham ortib borgan. Mamlakatimiz olimlaridan M.K.Ismailov va M.0.Choriyeva kabi
olimlarning pedagogik qarashlarida oz aksini topgan [2]. Olimlarning asosiy qarashlari
boshlang'ich sinf o‘quvchilarida iqtisodiy tushunchalarni shakllantirishning amaliy jihatlari
bo‘yicha izlanishlarni olib borganligi hisoblanadi.

Yana bir olimamiz M.Urunova ham o‘zining izlanishlarida o‘quvchi yoshlarda iqtisodiy
tarbiyani shakllantirishda pedagogik texnologiyalarning o‘rni va ahamiyati haqida qarashlarni
namoyon qiladilar. Pedagogik texnologiyalari iqtisodiy tarbiyani shakllantirishda ulardan
samarali foydalanish metodologiyasini shakllantirish va ishlash jarayonlari borasida fikrlarni
ham keltiradi [3].

Bu borada MDH mamlakatlarining ham o‘rni yuqori. Zero, ularda ham iqtisodiy
madaniyatni shakllantirish masalalari doimo dolzarb mavzu sifatida shakllanib boradi.
N.V.Kapitonova ham izlanishlarida Universitet ta’lim muhitida talabalarning iqtisodiy
madaniyatini shakllantirishning pedagogik tamoyillari va shartlari bo‘yicha natijalarni aks
ettiradi [4].

Iqtisodiy tafakkurni rivojlantirishda iqtisodiy ta'lim-tarbiyaning tarixiy ildizlari — ulug’
ajdodlarimizdan meros bo‘lib qolgan o‘lmas asarlar bizga bebaho manba bo'lib xizmat qiladi.
O‘rta Osiyoda iqtisodiy fikrlarning shakllanishi buyuk ensiklopedist-allomalar va mutafakkirlar
— Abu Nasr Forobiy, Abu Ali ibn Sino, Abu Rayhon Beruniy, Yusuf Xos Hojib, Alisher Navoiy,
Zahiriddin Muhammad Bobur va boshqgalarning nomi bilan uzviy bog‘liq.

Sharq mutafakkirlari o‘zlarining asarlarida komil inson ega bo‘lishi zarur bo‘lgan
tejamkorlik, ishbilarmonlik, mas’uliyatlilik, intizomlilik, har ishda mo‘tadillik, igtisodchilik,
bunyodkorlik, ijodkorlik, savdo va savdodagi halollik malakalarini bayon etganlar. Mazkur

manbalarda isrof, xiyonat, o‘g'rilik, buzgunchilik, yolg‘onchilik, beburdlik kabi salbiy
illatlarning nafagat noaxloqiy jihatlari, balki ularning insonga iqtisodiy zarar Kkeltiruvchi
mohiyati, mazmuni va oqibatlari ham yoritilgan.

Iqtisodiy ta’lim-tarbiya masalasi Sharq mutafakkirlari tomonidan doimo dolzarb
hisoblanib kelingan. “Har bir kishi hisob ilmini bilishi va 0z ishiga pishiq bo‘lishi kerak. Shunda
u oz mehnatining natijalarini o‘lchovlar orqali aniqlay olishi mumkin” — deb ta’kidlaydi
Muhammad Ibn Muso al-Xorazmiy.

Nazariy tahlil asosida shaxsning iqtisodiy madaniyatini rivojlantirish yaxlit jarayon
bo‘lib, shaxs madaniyatining rivojlanishi va o‘sishiga tizimli yondashishni talab qilishini
aniqladik. Universitetning ta’lim muhitida iqtisodiy madaniyatni rivojlantirish pedagogik
tizimning barcha mezonlariga javob beradi — u aniq pedagogik maqsadga ega; pedagogik
jarayon axborot mazmuni, muloqot va ushbu pedagogik tizimning maqsadlariga erishish
imkonini beruvchi vositalar, shakllar va usullarning mavjudligi bilan tavsiflanadi.

Q.Yo‘ldoshev, Sh.Mamatqulov, Q.Mufaydinov qo‘llanmasida iqtisodiyot ilmining
shakllanishi, igtisodiyotning tarkibi, qonunlari, kategoriyalari, mulkiy munosabatlar, ishlab
chiqarish omillari, ehtiyojlar, jamgarish, iqtisodiy o‘sish va resurslarga oid iqtisodiyotning
umumiy asoslari nazariy va amaliy jihatdan izohlab berilgan, shuningdek, unda bozor
igtisodiyotining asoslari bo‘lgan tovar-pul munosabatlari, menejment, marketing, biznes va
tadbirkorlik, bank munosabatlari, bozorni boshqgarish mexanizmi kabi mavzular, milliy
igtisodiyotning rivojlanishi va uning umumjahon iqtisodiyoti bilan integratsiyashuvi masalalari
o‘rin olgan [5].

Tadqiqot metodologiyasi. Tadqiqotni olib borishda ilmiy izlanishlar, induksiya va
deduksiya, ekspert baholash, kuzatuv, so‘rov, modellashtirish, tizimlashtirish, giyoslash va
taqqoslash, tahlil qilish kabi usullardan foydalanish orqali mavzuning asl mohiyati ochib
berishda foydalanilgan.

Tahlil va natijalar. O‘quvchilarda iqtisodiy madaniyatni shakllantirish bugungi kunda
ta’lim tizimining dolzarb vazifalaridan biridir. Chunki bozor iqtisodiyoti sharoitida yoshlarning
igtisodiy bilim va ko‘nikmalarga ega bo‘lishi ularning kelajakdagi kasbiy faoliyati, ijtimoiy
hayotdagi muvaffaqiyati va jamiyat taraqqiyotiga qo‘shadigan hissasini belgilaydi.

Bozor munosabatlariga o‘tish sharoitida O‘zbekistonda kichik va o‘rta biznes sohasi
bilan shug‘ullanuvchi ishbilarmonlarga talab yanada ortmoqda. Bu o‘rta maxsus, kasb-hunar
ta’limi, o‘rta umumiy ta’lim muassasalari oldiga ham bir qator yangi vazifalarni qo‘ydi. Ulardan
biri kichik va o‘rta biznes uchun malakali mutaxassislar tayyorlash, ularni zamonaviy ijtimoiy-
igtisodiy va huqugqiy bilimlar bilan qurollantirishdir. Biznes va fermerlik ishi, shubhasiz,
igtisodiy bilim va iqtisodiy savodxonlik bilan uzviy bog'lig. Iqtisodiy bilimlarsiz xo’jalikni
yuritib ham, uni boshqarib ham, samarali natijalarga erishib ham bo‘lmaydi.

Pedagogik nuqtai nazardan iqtisodiy madaniyatni shakllantirish bir necha
imkoniyatlarni taqozo etadi:

1. Ta’limjarayoniorqali - iqtisodiy bilimlar maktab dasturlariga integratsiya qilinishi, turli
fanlar (tarix, geografiya, matematika, texnologiya va huquq)da igtisodiy tushunchalarni
amaliy misollar bilan tushuntirish orqali o‘quvchilarda iqtisodiy tafakkurni
rivojlantirish mumkin.

2. Amaliy faoliyat orqgali - o‘quvchilarni maktabdagi kichik loyihalar, o‘quv ko‘rgazmalari,
tadbirkorlik elementlari bo‘lgan to‘garaklar va iqtisodiy o‘yinlarga jalb qilish orqali
ularning iqtisodiy qaror qabul qilish ko‘nikmalari shakllantiriladi.

3. Oila va maktab hamkorligi - ota-onalar bilan hamkorlikda uy xo‘jaligini yuritish,
mablag'ni tejash, to‘g'ri tagsimlash va sarmoya qilishga oid kichik topshiriglarni bajarish
orqali igtisodiy tarbiyani mustahkamlash mumkin.

4. Innovatsion pedagogik texnologiyalar - interaktiv usullar, Kklaster, keys-stadi,
muammoli vaziyatlar va simulyatsiya o‘yinlaridan foydalanish o‘quvchilarning iqtisodiy
madaniyatini yanada chuqurlashtirishga xizmat qiladi.

5. Ma’naviy-tarbiyaviy jarayon orqali - iqtisodiy madaniyat faqat bilim emas, balki axloqiy
me’yorlar bilan ham chambarchas bog‘liq. Halollik, mehnatsevarlik, mas’uliyat va
tejamkorlik kabi fazilatlarni targ'ib qilish orqali o‘quvchilar ongida iqtisodiy qadriyatlar
shakllanadi.

6. Hududiy va milliy an’analardan foydalanish - xalqimizning iqtisodiy tajribasi,
hunarmandchilik, dehqonchilik, savdo-sotiq kabi tarixiy faoliyat namunalarini o‘quv
jarayoniga kiritish orqali o‘quvchilar milliy iqtisodiy merosni qadrlashga o‘rgatiladi.
Xulosa. O‘quvchilarda iqtisodiy madaniyatni shakllantirish keng pedagogik

imkoniyatlarga ega bo‘lib, bu jarayon tizimli va uzluksiz ta’lim, amaliy mashg‘ulotlar,
innovatsion metodlar hamda tarbiyaviy faoliyatni birlashtirish orqali amalga oshiriladi. Shu
yo‘l bilan o‘quvchilar kelajakda iqtisodiy jihatdan ongli, mustaqil qaror qabul gila oladigan,
jamiyatda faol va mas’uliyatli shaxs bo‘lib yetishadi.

1. Iqtisodiy yo‘nalishdagi fanlarni o‘gitishning nazariy asoslari kichik mutaxassislar
tayyorlash tizimining tarkibiy qismi hisoblanib, bu omil noiqtisodiy OTM talabasining iqtisodiy
savodxonlik xususiyatlarini rivojlantirishda, takomillashtirishda, ularni barkamollik
mutaxassis sifatida tarbiyalashda hamda kamol toptirishda muhim ahamiyat kasb etadi.

2. Muammo dolzarbligi o‘qish davomida turli kollej talabalari bilan igtisodiy ta’lim-
tarbiya ishlari olib borishda, iqtisodiy savodxonlikni rivojlantirishni amalga oshirish jarayonida
yaratilgan modelni hamda iqtisodiy bilim, ko‘nikma va malakalarni baholash mezonlarini
ishlab chigishdagi tajriba-sinov asosida isbotlandi.

3. O‘quv natijalari talabalarda iqtisodiy savodxonlikni rivojlantirishda iqtisodiy ta’lim-
tarbiyaning barcha komponentlari kasbiy ta’lim bilan o‘zaro uyg‘un va alogador holda olib
borilishi kerakligi haqidagi farazimizning asosli ekanini ko‘rsatdi. Iqtisodiy savodxonlikka
amalda erishishning ilmiy asoslangan usullari yaratildi.

Iqtisodiy madaniyatni shakllantirish shaxsni kelajak hayotga puxta tayyorlashning
muhim shartidir. Bu jarayonda ta’lim va tarbiya birgalikda olib borilishi, o‘quvchilarni nafaqat
nazariy bilim, balki amaliy ko‘nikmalar bilan ham qurollantirish lozim. Pedagogik
imkoniyatlardan samarali foydalanish esa yoshlarning iqtisodiy ongini yuksaltirish, ularni
tejamkorlik, mehnatsevarlik va tadbirkorlik ruhida tarbiyalashga xizmat qiladi.

Iqtisodiy madaniyatni shakllantirish jarayoni ta’lim-tarbiya tizimining eng muhim
vazifalaridan biri hisoblanadi. Chunki iqtisodiy ong va madaniyatga ega shaxs bozor
munosabatlarida ongli ishtirok etadi, resurslardan oqilona foydalanadi, oilaviy va shaxsiy
byudjetni samarali boshqaradi, tadbirkorlik tashabbuslarini ilgari suradi hamda jamiyat
rivojiga hissa qo‘shadi.

Pedagogik imkoniyatlardan samarali foydalanish — ya’ni o‘quv jarayonida iqtisodiy
bilimlarni berish, interfaol metodlar orqali iqtisodiy tafakkurni rivojlantirish, amaliy
mashg‘ulot va loyihalarda qatnashish, ota-onalar va jamiyat bilan hamkorlikni kuchaytirish —
yoshlarning iqtisodiy madaniyatini shakllantirishda muhim omildir.

Xulosa qilib aytganda, iqtisodiy madaniyatni shakllantirish shaxsni kelajak hayotga
tayyorlash, uni ijtimoiy faol, mas’uliyatli va tadbirkor ruhda tarbiyalashning zaruriy sharti
bo'lib, pedagogik jarayonning samaradorligini oshirishga xizmat qiladi. Shu bois ta’lim tizimida
igtisodiy madaniyatni rivojlantirishga yo‘naltirilgan yondashuvlarni keng joriy etish bugungi
kunning dolzarb masalalaridan biridir.

